
西樓曲

作者：元好問　金朝

本作品收錄於《元遺山集》

遊絲落絮春漫漫，西樓曉晴花作團。

樓中少婦弄瑤瑟，一曲未終坐長嘆。

去年與郎西入關，春風浩蕩隨金鞍。

今年匹馬妾東還，零落芙蓉秋水寒。

并刀不剪東流水，湘竹年年露痕紫。

海枯石爛兩鴛鴦，只合雙飛便雙死。

重城車馬紅塵起，幹鵲無端為誰喜？

鏡中獨語人不知，欲插花枝淚如洗。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

